
					এই পাতাটির মুদ্রণ সংশোধন করা প্রয়োজন। 
জ্বর-চিকিৎসা। SRම
可尔冢颈一°了1
মধ্যজরে রোগীর বাতাদি দোষের প্রকোপ হ্রাস ও জ্বর নিবৃত্ত হইলে, রোগীকে অন্নপথ্য প্রদান করিবে এবং নিম্নলিখিত দাইলের যুষ ও তরকারীসহ অন্ন ইচ্ছানুসারে সেবন করিতে দিবে। পুরাতন যষ্টিক ও শালি তণ্ডুলের অন্ন, মুগা, মসুর, ছোলা, কুলখকলায় ও বনমুগের যুষ এবং বেগুণ, সজনেডাটা, করলা, বেতের অগ্রভাগ, পটোল, কঁকরোল, কচিমূল্য, ইহাদের যুষ ও আকনাদি, গুলঞ্চ, বেতোশাক, ক্ষুদ্র নটেশাক, জীবন্তীশাক ও কাকমাচীশাক রোগীর অবস্থানুসারে পথ্য প্রদান করিবে । ফলের মধ্যে কিসমিস, কয়েতবেল, দাড়িম ও বৈঁচি প্রভৃতি এবং অন্যান্য সুপকাফল দেশ, কাল ও বাতাদি দোষ অনুসারে বিরেচনাপূর্বক রোগীকে প্রদান করিবে ।
পুরাতনজুরে-পথ্য।
পুরাতন ষষ্টিক ও শালিতণ্ডুলের অন্ন, মুগ ও মসুর প্রভৃতি ডাইলের যুষ এবং বেগুণ, শজনে প্রভৃতি ও মধ্যজারে নির্দিষ্ট পথ্য রোগীকে প্রদান করিবে । ৩দ্ভিন্ন কৃষ্ণসার, হরিণ, চড়ুই, ময়ুৱা, লাব, শশক, তিক্তিরি, কুকুট (মোরগ ), বক, কুরঙ্গ, চিত্র হরিণ, চকোর, চাতক, বটের ও কালপুচ্ছ প্রভৃতির মাংসের যুষ দেশ, কাল ও ব্যক্তি বিশেষে দুর্ব্বলাবস্থায় প্রদান করিবে । গাব্যদুগ্ধ এবং ঘুতি ও ছাগীদুগ্ধ রোগীর অগ্নিবল ও অবস্থানুসারে জীর্ণ জ্বরে রোগীকে সেবন করিতে দিবে। অর্থাৎ মন্দাগ্নিব্যক্তিকে ও কফপ্রধান রোগীকে প্রায়শঃ দুগ্ধ ও ঘূত সেবন করাইবে না, জীর্ণজরে রোগীর রাত্রিতে দুগ্ধপান নিষিদ্ধ, হরীতকী জীর্ণ জ্বরে রোগীর নিত্য সেব্য। পর্ব্বতের ঝরণার জল পান, শ্বেতচন্দন গাত্রেলেপন, জ্যোৎস্না ও প্রিয়জনের আলিঙ্গন দীর্ঘকালীন পুরাতন জরে অবস্থানুসারে হিতজনক । রোগীর বলাবল অনুসারে ও দেশ, কাল ভেদে চিকিৎসক সমস্ত খাদ্য দ্রব্য, ঔষধ ও অন্যান্য যাবতীয় বিধি নির্বাচন করিবেন।

		 এই পাতা শেষ সম্পাদিত হয়েছে ০৮:১৩টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

